
yfirlæknir skrifstofu framkvæmdastjóra lækninga Heilsugæslu höfuðborgarsvæðisins 

læknir á Héraðsvakt Heilsugæslu höfuðborgarsvæðisins.

Athugasemdir við 6.gr. frumvarpsins d.lið :

Í fumvarpinu er lagt til að bæta við setningunni "Áður en m aður er fluttur nauðugur á sjúkrahús 
skv. 2. og 3. mgr. skal kalla til lækni sem fer á vettvang og m etur aðstæður.“ Í 19.gr.4.mgr

núgildandi laga.

Ég legg til að setningin felld út úr frumvarpinu.Til vara að út úr setningunni falli :
2.mgr.
Rökstuðningur:

Það verður að líta til þess að löggjafinn getur aldrei séð fyrir allar aðstæður sem geta komið 

upp við framkvæmd laganna.Undirritaður vinnur á Héraðsvakt Heilsugæslu 

höfuðborgarsvæðisins(HH).Eitt af verkefnum okkar er að sinna erindum í okkar 

heilbrigðisumdæmi er varða nauðungarvistanir samkv. 19.gr.2.mgr..Þá fer læknir að jafnaði 

á vettvang við nauðungarvistanir.Það hefur þó komið upp í okkar starfi að læknir hefur kosið 

að láta lögreglu flytja sjúkling nauðugan á geðdeild án þess að hafa farið á staðinn. Ég tel 

þetta eðlilegt svigrúm til framkvæmdar á þessum lið laganna og í þeim tilfellum 

læknisfræðilega mjög ásættanlegt .

19.gr.3.mgr. Lögræðislaganna fjallar um heimild dómsmálaráðuneytisins til að samþykkja 

nauðungarvistun sjálfráða manns . Heimildin byggir þá á læknisvottorði.Það sem ég þekki til 

slíkra úrskurðar dómsmálaráðuneytisins hefur viðkomandi þegar verið nauðungarvistaður í 

sjúkrahúsi samkvæmt 2.mgr. 19.gr. laganna og þá segir í lögunum hvernig á að tilkynna



honum um það . Núveraandi lög ná ekki til lýsingar á framkvæmd nauðungarvistunar samkv.

3.mgr.19.gr. laganna ef einstaklingurinn er ekki þá þegar nauðungarvistaður í sjúkrahúsi.Í 

öllum tilfellum er þetta einstaklingur sem ekki fer sjálfviljugur í sjúkrahús. Ég hef litið svo á að 

sá læknir sem skrifar læknisvottorðið til ráðuneytisins standi að nauðungarvistuninni.Því 

finnst mér að ef breytingartillagan myndi ná bara til 3.málsgreinarinnar ætti að taka fram að 

sá læknir færi á staðinn og þá til að endurmeta sjúklinginn m.t.t nauðungarvistunarinnar 

þrátt fyrir fenginn úrskurð ráðuneytisins.Ef einhver annar læknir færi á staðinn þyrfti að 

vera skýrt frá hendi löggjafans hvaða löggjafinn á við með „m etur aðstæður" . Það þarf að 

vera skýrt hvað læknirinn á að meta og hvaða afleiðingar mat hans hefði varðandi 

úrskurðinn um nauðungarvistunina.

Athugasemdir við 16.gr. d.lið.:

Í frumvarpinu er lagt til að við bæ tist ný m álsgrein er orðast svo:

N auðungarvistuðum  manni og aðstandendum  hans skal standa til boða ráðgjöf og 

stuðningur í kjölfar nauðungarvistunar. Ráðherra er fer með heilbrigðism ál kveður á um 

fram kvæm d þessa með reglugerð, m.a. um  það hver skuli veita slíka þjónustu.

Ég legg til að breytingin verði felld inn í 18.gr.Lögræðislaganna í stað 29 gr..eins og lagt er 

til í fumvarpinu.

Rökstuðningur:Mikil þörf er á þessu ákvæði. Það þarf bæði að vera hægt að veita þessa 

þjónustu tengt sjúkrahúsvistinni svo og í heilsugæslunni.Hjá Heilsugæslu 

höfuðborgarsvæðisins hefur þessi þjónusta ekki verið veitt .Ef þetta ákvæði bættist við lögin 

þyrfti að koma til sérstök fjárveiting til Heilsugæslu höfuðborgarsvæðisins til að hægt verði 

að sinna því.í



Almenn athugasemd:

Í frumvarpinu undir Athugasemdir við lagafrumvarp þetta í III kafla 3 lið d. undir liðnum 

„Flutningur á sjúkrahús og ráðgjöf og stuðningur íkjölfar nauðungarvistunar" er ræ tt um að hjá 

Heilsugæslu höfuðborgarsvæðisins sé „geðheilsuteymi" . Það er ekki rétt .Í frásögninni er vitnað til 

umræðu óformlegs samráðshóps innanríkisráðuneytisins um nauðungarvistanir en þar tóku þátt 

m.a. þáverandi framkvæmdastjóri lækninga Heilsugæslu höfuðborgarsvæðisins og forstöðumaður 

Geðheilsu-eftirfylgd , sem er samfélagsleg geðþjónusta hjá Heilsugæslu höfuðborgarsvæðisins og 

sögðu þau frá reynslu sinni.


